
ТАҚРИЗ

ба автореферати диссертатсияи Зоириён Бахтиёр Шодибег дар мавзуи 
«Масъалаҳои байналхалқӣ дар публитсистикаи Абулқосим Лоҳутӣ» 
барои дарёфти дараҷаи илмии номзади илми филология аз рӯйи ихтисоси 
10.01.10 - Рӯзноманигорӣ.

Бо назардошти вазъи муракаби сиёсии ҷаҳон дар шароити феълӣ 
омӯзиши мавзуъ ва масъалаҳои байналхалқӣ дар ВАО ва осори 
публитсистони алоҳида ба як мавзуи актуалӣ табдил ёфтааст. Тавре 
маълум аст, раванди ҷаҳонишавӣ ҷомеаҳои ақибмонда ва рӯ ба рушдро ба 
вазъи ногувори иқтисодиву сиёсӣ ва бархурди фарҳангҳо рӯ ба рӯ 
кардааст, ки пайёмади онро коршиносону публитсистон дар саҳифаҳои 
матбуот ё тариқи асарҳои алоҳида бозгӯ мекунанд. Аз ин ҷиҳат пажуҳиши 
ин мавзуъ дар чунин шароити ҳассоси башарӣ арзиши баланд пайдо 
мекунад.

Абулқосим Лоҳутӣ аз қабили публитсистон ва сиёсатмадороне 
мебошад, ки дар осори иҷтимоии худ ҳадафҳои муғризонаи давлатҳои 
қудратманди Аврупо ва Америкаро нисбат ба мамлакатҳои ақибмонда 
дар нимаи аввали садаи гузашта муайян карда, паёмадҳои онро барои 
насли баъдӣ нишон додааст ва имрӯз мо дар саросари олам, аз ҷумла дар 
Шарқи наздик шоҳиди он таъкидҳо мешавем. Ба ин ваҷҳ метавон гуфт, ки 
таҳқиқи мавзуи мазкур саривақтӣ мебошад.

Аз мундариҷаи автореферат маълум мегардад, ки диссертатсия аз 
муқаддима, се бобу шаш фасл, хулоса ва феҳристи адабиёт иборат аст.

Боби аввали рисолаи номзадии Зоириён Б.Ш. «Назаре ба рӯзгор ва 
осори Абулқосим Лоҳутӣ» ном гирифта, дар ду фасл саҳифаҳои муҳимми 
рӯзгори адиб ва паҳлуҳои асосии фаъолияти эҷодии ӯ мавриди пажуҳиш 
қарор гирифтааст. Диссертант мақсаднок ба ҷанбаи фаъолияти сиёсиву 
рӯзноманигории адиб, ки дар таҳқиқотҳои қаблан доир ба рӯзгору осори 
А. Лоҳутӣ анҷомшуда ба он камтар ишора шудааст, зиёдтар такя 
кардааст. Дар ин қисми фишурдаи диссертатсия дуруст қайд мегардад, ки 
Лоҳутӣ барои ташкилу рушди як қатор рӯзномаву маҷаллаҳо, аз ҷумла 
«Чантаи побараҳна», «Шарқ», «Бесутун» дар Эрон, маҷаллаи «Форс» дар 
Туркия, «Тоҷикистони сурх», «Деҳқони камбағал», «Барои адабиёти 
сотсиалистӣ» ва як қатор нашрияҳои дигар дар Тоҷикистон саҳми 
арзишманд гузоштааст.

Дар боби дуюми диссертатсия - «Махсусияти ғоявӣ ва таносуби 
мавзуъҳои байналхалқй дар публитсистикаи А. Лоҳутӣ», ки аз ду фасл 
иборат аст, асарҳои ба масъалаҳои байналхалқӣ бахшидаи публитсист 
класификатсия шуда, аз рӯйи мавзуъҳои муайян, ба таври ҷудогона 

мавриди таҳлилу баррасиҳои илмӣ қарор гирифтаанд. Муайян кардани 
мавқеи А. Лоҳутӣ ва нишон додани муносибати ӯ ба воқеоти мубрами 
замон, ки илман асоснок шудааст, аз муҳимтарин дастоварди диссертант 
дар ин қисми кор ба шумор меравад.

Дар боби сеюми диссертатсия «Имконоти жанрҳои публитсистӣ дар 
инъикоси масъалаҳои байналхалқӣ» пажуҳиш шудааст. Ин боби рисола 
низ фарогири ду фасл буда, диссертант дар он асарҳои насриву назмии ба 
мавзуи пажуҳиш алоқаманди А. Лоҳутиро аз нигоҳи шакли пешниҳод, 
истифода аз унсурҳои таъсиррасон дар матни публитсистӣ, ҳунари 
нигорандагии публитсист дар такя ба андешаи муҳаққиқони соҳа таҳлилу 
ташхис намудааст. Диссетант ба натиҷае мерасад, ки дар баёни андешаҳои 
моҳияти байналхалқидошта устод А. Лоҳутӣ ҳама гуна шаклҳои устувори 
инъикоси ҳаёти воқеиро истифода кардааст. Истифодаи унсурҳои 
жанрҳои публитсистӣ дар назми адибро муаллифи рисола нисбат ба 
насраш бештару рангинтар арзёбӣ мекунад, ки мантиқан дуруст ба назар 
мерасад.

Автореферати диссертатсия бо забонҳои тоҷикӣ ва русӣ аз нигоҳи 
сохтор, мундариҷа, муҳтаво ва мазмун таҳия шуда, моҳияти асосии кори 
диссертатсиониро фаро мегирад.

Бо вуҷуди ин дар автореферат баъзе норасоиҳои ҷузъӣ ба назар 
мерасанд:

1. Доираи мавзӯи таҳқиқшавандаро бо давраи муайяни фаъолияти 
публитсист махдуд намудан ба осонии кори таҳқиқ мусоидат мекард.

2. Нуқсонҳои техникии рисола аз лиҳози имлои нав бояд ислоҳ карда 
шаванд.

Ин норасоиҳо ба сифати кор таъсир надоранд. Бо назардошти ин, 
автореферати диссертатсияи Зоириён Бахтиёр Шодибег дар мавзӯи 
«Масъалаҳои байналхалқй дар публитсистикаи Абулқосим Лоҳутӣ» 
таҳқиқи анҷомёфта буда, муаллиф ба дарёфти дараҷаи илмии номзади 
илми филология аз руӣи ихтисоси 10.01.10 - Рӯзноманигорӣ сазовор 
мебошад.

Муқарриз:
номзади илми филологӣ, 
директори Муассисаи 
давлатии таълимии 
«Коллеҷи омӯзгории 
шаҳри Турсунзода» Сафарзода Хуршед Ҳайдар

Имзои Сафарзода Х.Ҳ.-ро тасдиқ мекунам: 
Сардори шуъбаи кадрҳо ва корҳои
махсуси Муассисаи давлатии таълимии -^=====>^ 
«Коллеҷи омӯзгории шаҳри Турсунзод^о'к^-^й

